
Կազմեց՝ Ռ. ՌՈՒԲԻՆՅԱՆ

Խմբագրեց - Հ. ԿՈՍՏԻԿՅԱՆ

Республиканская Государственная библиотека

Арм. ССР им. А. Ф. Мясникяна

ПРОПАГАНДА СЕЛЬСКОХОЗЯЙСТВЕННОЙ
ЛИТЕРАТУРЫ В СЕЛЬСКОЙ БИБЛИОТЕКЕ

(Опыт работы)
(На армянском языке)

Ереван-1956

Տեխն, խմբագիր՝ Կ. ԲԱՂԴԱՍԱՐՅԱՆ

Կոնտրոլ սրբագրիչ Կ. ՊԵՏՐՈՍՅԱՆ,

ՎՖ 02742 Պատվեր 259- Տիրած 1000

Հանձնված է արտադրության 1936 թ. ապրիլի 8-ին:
Ստորագրված է տպագրության 1956 թ. մայիսի 1-ին:
Տպագրական 11) մամուր Հրատարակչ, 1 մամուր

Հայպետուսմանկհրատի Տերյան վի.

412-

Մաստարայի գյուղական գրադարանը Թալինի շրջանի լավա-
գույն գրադարաններից է: Գեղարվեստական, քաղաքական և մյուս
բնագավառների վերաբերյալ գրականության պրոպագանդայի հետ
միասին այստեղ լավ հիմքերի վրա է դրված գյուղատնտեսական
գրականության պրոպագանդան: (Գյուղատնտեսական գիրքը օգ-
նում է կոլտնտեսականներին, մեխանիզատորներին ու գյուղատըն-
տեսության մյուս աշխատողներին արտադրության մեջ, բարձ-
րացնում է նրանց գյուղատնտեսական գիտելիքների մակարդակը:
Գյուղատնտեսական գրականությունը պրոպագանդելիս Մաստա-

րայի գրադարանը կիրառում է մի շարք միջոցառումներ, որոնք
կարող են օգտակար լինել գյուղական մյուս գրադարաններին:

Ստորև համառոտակի կպատմենք Մաստարայի գյուղական
գրադարանի աշխատանքի փորձի մասին:

ԱՇԽԱՏԱՆՔԸ ԱԿՏԻՎԻ ՀԵՏ

Մաստարայի գյուղական գրադարանը իր աշխատանքներում
հենվում է ընթերցողական լայն ակտիվի վրա: Գրադարանի աշ.
խատանքի հաջողությունը մեծապես կախված է աշխատանքի ճիշտ
պլանավորումից: Այս նպատակով գրադարանավար ընկ. Շիրակ
Մնացականյանը ամեն ամիս հրավիրում է գրադարանի խորհրդի
նիստ, որտեղ քննարկում է հաջորդ ամսվա աշխատանքի պլանը՝
հաշվի առնելով կոլտնտեսության առաջ ծառացած կոնկրետ խըն-
դիրները:

Գրադարանի խորհրդի անդամները ակտիվ ընթերցողներ են՝
տարբեր բնագավառի մասնագետներ, ուսուցիչներ, ագրոնոմներ,
ղոոտեխնիկներ, բժիշկներ, ընդամենը 11 մարդ: Նրանք գրադարա-
նի ընդհանուր աշխատանքներին վերաբերվող հարցեր քննարկելուց
բացի, վերցնում են կոնկրետ պարտավորություններ այս կամ այն
միջոցառումը անցկացնելու համար:

ՍՄԿՊ Կենտրոնական Կոմիտեի գյուղատնտեսության զար-
գացման մասին, ինչպես նաև պարտիայի 20-րդ համագումարի
պատմական որոշումների կենսագործման կապակցությամբ գրա-
դարանի խորհուրդը որոշեց ավելի ուժեղացնել գյուղատնտեսական
գրականության պրոպագանդան կոլտնտեսականների շրջանում,
մասսայականացնել գյուղատնտեսության առաջավորների փորձը և
գիտության նորագույն նվաճումները: Այդ կապակցությամբ որոշ-
վեց գրադարանի աշխատանքներում ներգրավել գյուղատնտեսու-
թյան նոր մասնագետ ակտիվիստներ:

Գրադարան հրավիրվեցին անասնաբուժական կետի վարիչ ընկ.
Մ. Խաչատրյանը, ագրոնոմ ընկ. Գևորգյանը և ուրիշներ: Գրադա-
րանավարը խնդրեց ընկերներին աչքի անցկացնել գրադարանի
գյուղատնտեսական գրականության բաժինը և առանձնացնել դաշ-
տավարության, անասնապահության, թռչնաբուծության և գյուղա.
տնտեսության այլ ճյուղերի վերաբերյալ այնպիսի գրքեր, որոնք
առավել ակտուալ են և կնպաստեն կոլտնտեսության առօրյա աշ-
խատանքներին: Ընտրվեց շուրջ 270 կտոր գիրք և բրոշյուր, որոնց
համար գրադարանավարը լրացուցիչ քարտեր գրեց թեմատիկ կա--
տալոգ կազմելու համար: Գյուղատնտեսության մասնագետները
կազմեցին այն գրքերի ցուցակները, որոնք անհրաժեշտ են պրո-
պագանդայի համար, սակայն բացակայում էին գրադարանի ֆոն-
գերից: Այսպիսով, գրադարանի վարիչը կարողացավ պարզ պատ-
կերացում կազմել իր գրադարանի ֆոնդերում առկա և բացակա
անհրաժեշտ գյուղատնտեսական գրքերի մասին: Այնուհետև նա
ձեռնամուխ եղավ պակաս գրքերի ձեռք բերման աշխատանքներին:
Շուտով ստացվեցին նաև Ալ. Մյասնիկյանի անվան Պետական
գրադարանի <<Ինչ կարդալ գյուղատնտեսության մասին>> հանձնա-
րարական գրականության ցանկերը, ,որոնք նույնպես օգնեցին
կոմպլեկտավորելու գրադարանի գյուղատնտեսական գրականու-
թյան բաժինը առավել լրիվ չափով:

Ակտիվի հետ կապը մշտապես պահպանելու և գյուղատնտե-
սության ասպարեզում նորագույն տեխնիկան ու գիտության նվա-
ճումները առաջին հերթին գյուղատնտեսության մասնագետներին
հասցնելու նպատակով, գրադարանը ձեռնարկել է մի շարք միջո-
ցառումներ: Այդ միջոցառումներից հետաքրքրականը ինֆորմա-
ցիոն թերթիկների առաքումն է գյուղատնտեսության և այլ մաս-

նագետներին: Ինֆորմացիոն թերթիկները գրվում են մաքուր, ըն-
թեռնելի ձեռագրով և համապատասխան մասնագետներին են
հասցվում գրքատարների, կամ ակտիվիստ-ընթերցողների միջո-
ցով:

Ինֆորմացիոն թերթիկները իրենց բովանդակությամբ իսկույն
ևեթ հետաքրքրում են մասնագետներին, քանի որ թերթիկում նըշ-
վում է ոչ միայն գրքի հեղինակը և վերնագիրը, այլև տրվում է
կարճ անոտացիա գրքի բովանդակության մասին:

Ահա գրադարանի կազմած ինֆորմացիոն թերթիկներից մեկը,
որը ուղարկվել է զոոտեխնիկ ընկ. Մ. Խաչատրյանին ընթերցող-
աշակերտի միջոցով:

Ընկեր Խաչատրյան.

Գրադարանը օրերս ստացավ Ն. Մալաքյանի <<Կերեր>> (նրանց
քիմիական կազմը, սննդառությունը և օգտակարությունը) գիրքը:
Այս գրքի ընդհանուր մասում լուսաբանվում են կերերի սննդա-
նյութերի քիմիական կազմի սննդարժեքի վրա ազդող ֆակտորների
հարցերը: Տրվում է կերերի դասակարգումը: Հետագա երեք գլուխ-
ներում վերլուծում են բուսական ծագում ունեցող (ծղոտ, մղեղ,
խոտ, կանաչ կեր, արմատապտուղներ, պալարապտուղներ, սիլոս),
կենդանական ծագում ունեցող (կաթնային կերեր, մսի, ձկան ար-
դյունաբերության և սննդի մնացուկներ) և հանքային կերերի (սե-
ղանի աղ, կավիճ, կրաքար և այլն), պարունակության պահպան-
ման, մշակման և օգտագործման եղանակները: Գրադարանը գիր-
քը սիրով կարող է տրամադրել Ձեզ: Անցեք գրադարան և ծանո-
թացեք գրքի հետ:

Գյուղի գրադարանի վարիչ՝ Ստորագրություն
Հետաքրքրականն այն է, որ ինֆորմացիոն թերթիկները սիս-

տեմատիկ ուղարկվելուց որոշ ժամանակ անց գյուղատնտեսության
մասնագետները իրենք զգալով գրադարանի անհրաժեշտությունը՝
հաճախակի մտնում են գրադարան և հետաքրքրվում իրենց մաս-
նագիտության գծով լույս տեսած նոր գրքերի, լրագրային և ամ-
սագրային հոդվածների մասին:

Այսպիսով գրադարանը կարողացավ կոնտակտի մեջ մտնել
գյուղի ինտելիգենցիայի և հատկապես գյուղատնեսության մաս-

նագետների հետ, նրանցից ստեղծել լայն ակտիվ և նրանց օդ-
նությամբ կոլտնտեսականների շրջանում տանել լայն պրոպա-
գանդիստական աշխատանք:

ԱՇԽԱՏԱՆՔ ԸՆԹԵՐՑՈՂՆԵՐԻ ՀԵՏ ԳՅՈՒՂԱՏՆՏԵՍԱԿԱՆ

ԳՐԱԿԱՆՈՒԹՅԱՆ ՊՐՈՊԱԳԱՆԴԱՅԻ ՈՒՂՂՈՒԹՅԱՄԲ

Գյուղի վրա իջնում է երեկոն: Աշխատանքը ավարտելով կոլ-
տնտեսության ֆերմաներում, մի խումբ երիտասարդներ կատակե-

լով մոտենում են ակումբի նորակառույց երկհարկանի շենքին:

Նրանցից մի մասը թեքվելով մտնում է ակումբի խաղասենյակը,

իսկ մյուս մասը բարձրանում է գրադարան: Գրադարանի ընթեր-

ցասրահը մարդաշատ է: Այստեղ կան երիտասարդ և հասակավոր

կոլտնտեսականներ, ուսուցիչներ, գյուղատնտեսներ, զոոտեխնիկ-

ներ, բժիշկներ և այլ մասնագիտության մարդիկ: Նրանցից մի մա-
սը ընթերցասեղանի շուրջը նստած տարվել է թարմ թերթերի, ամ-

նագրերի և գրքերի ընթերցանությամբ, մյուս մասը դիտում է կաղ-

մակերպված ցուցահանդեսներն ու գրադարանային պլակատները:

Երիտասարդներից մի քանիսը խմբվել են գյուղատնտեսության

գրականության անկյունում և դիտում են նոր ստացված գրքերը:
Գրքերի մոտ, սեղանի վրա դրված է գյուղատնտեսությանը վերա-

բերվող թեմատիկ կատալոգը, որտեղ արտացոլված են դաշտավա-

րության, անասնապահության, թռչնաբուծության և գյուղատնտե-

սության այլ բնագավառների վերաբերյալ լրագրային և ամսագրա-

յին հոդվածներն առանձին-առանձին: Նույն անկյունում, պատի
վրա փակցված են գրականության հանձնարարական ցուցակները
խոշոր, գեղեցիկ վերնագրերով՝ <<Կարդացեք թռչնաբուծության մա-
սին>>, <<Խոտաբույսերի տեսակները>>, <<Պայքարենք կովերի կաթ-
նատվության բարձրացման համար>> և այլն:

Գրադարանի թեմատիկ կատալոգները, հանձնարարական ցու-

ցակները, գրադարանային պլակատներն ու գրքի ցուցահանդեսնե-

րը ամեն կերպ օգնում են ընթերցողներին ինքնուրույն կերպով

գրքեր, լրագրային և ամսագրային լավագույն հոդվածներ ընա-
րելու գործում:

Այդ բոլորի կողքին գրադարանավար ընկ. Շիրակ Մնացա=

կանյանը մեծ նշանակություն է տալիս ընթերցողների հետ անհա-

տական զրույցներ անցկացնելու գործին: Նա հաստատ համոզված
է, որ անհատական զրույցները մեծ չափով նպաստում են գյուս
ղատնտեսական գրականության պրոպագանդային: Ընկ. Մնացա-
կանյանը պատմում է, թե ինչպես կոլտնտեսականները իրեն դի-
մում են բազմապիսի պահանջներով: Օրինակ՝ դիմում են թեմատիկ
պահանջով՝ <<Մի գիրք տվեք անասունների խնամքի մասին>>, սա-
կայն ինչպիսի՞ անասունների, խոշոր եղջյուրավո՞ր, թե՞ մանր,
ամառային խնամքի, թե՞ ձմեռային շրջանի խնամքի մասին: Այդ
կոնկրետությունները երբեմն չեն լինում: Գրադարանավարը ան-

հատական զրույցի միջոցով պարզաբանում է, թե ինչպիսի՞ կոն-
կրետ հարց է հուզում ընթերցողին և քանի որ բոլոր ընթերցողնե-

քին ճանաչում է և գիտե, թե կոլտնտեսության մեջ ով ինչ աշխա-
տանք է կատարում, ըստ ընթերցողի գիտելիքների պաշարի առա-

ջարկում է համապատասխան գիրք:
Բայց միշտ չէ, որ կոլտնտեսականները իրենք են պահանջում

գյուղատնտեսության առաջավոր փորձի վերաբերյալ գրքեր: Գրա-

դարանավարը իր համար սիստեմ է դարձրել անհատական զը-
րույցների ժամանակ առաջարկել համապատասխան գրքեր. այդ
բանը նա անում է վարպետորեն: Սկսում է խոսել կոլտնտեսական

ընթերցողի աշխատանքից, նրա աշխատանքում եղած թերություն-
ներից, ապա հարցնում է, թե ինչից են գալիս այդ թերությունները
և սկսում է խորհուրդներ տալ: Ահա այդպիսի զրույցներից մեկը:

Գրադարանի ակտիվ ընթերցողներից մեկը՝ կոլտնտեսության
դաշտավարական բրիգադաներից մեկի բրիգադիր Նազարյան Ջա-
նիկը սիստեմատիկաբար գալիս էր գրադարան և պահանջում գե-
ղարվեստական գրքեր: Գրադարանավարը մեծ սիրով նրան տրա-
մադրում էր ուզած գիրքը և զրույցի բռնվում նրա հետ: Ամառնա-
մուտի մի երեկո խոսք բացվեց երաշտի մասին: Գրադարանավա-

րը բրիգադիրից հարցրեց, թե ինչ միջոցառումներ կարող է ձեռ-
նարկել երաշտի դեմ պայքարելու համար: Նազարյանը անօգնա-
կան թափահարեց թևերը և ոչինչ չասաց: Այդ ժամանակ գրադա-
րանավարը իր սեղանի վրայից վերցրեց Գ. Աղաջանյանի <<Երաշ-

տը և պայքար նրա դեմ>> գրքույկը և դիմելով բրիգադիրին ասաց.

Ահա, այստեղից ամեն ինչ կիմանաս, այսօր ես ծանոթա--
ցա գրքի հետ, շատ լավն է, քեզ շատ կօգնի: Բրիգադիրը թերահա-
վատ ժպտալով վերցրեց, սակայն մի երկու օր հետո նա շատ
շնորհակալ եղավ գրադարանավարից, սեղմեց նրա ձեռքը, իրեն
շատ օգտակար գիրք տրամադրելու համար:

Գրադարանավարը անհատական զրույցները կազմակերպում է
գրքի տացքի և վերադարձի ժամանակ: Ընթերցողները նրա մոտ
համախմբվում են հատկապես երեկոները, երբ կոլտնտեսությու-
նում վերջացնելով իրենց առօրյա աշխատանքները, գրադարանում
անց են կացնում իրենց կուլտուրական հանգիստը:

Գրքի տացքի ժամանակ գրադարանավարը ամեն մի առիթով
զրուցում է հավաքված ընթերցողներից յուրաքանչյուրի հետ, որոնք
անցնում են սահուն և անբռնազբոսիկ:

Ահա զրույցներից մեկը կոլտնտեսության առաջավոր կթվորու-
հի Եպրաքսյա Հակոբբանի հետ:

Այս բրոշյուրն էլ վերցրեք,- դիմելով Եպրաքսյային ասում
է գրադարանավարը,-- նոր եմ ստացել, լավ գիրք է, իսկական
նվեր ձեր կթվորուհիներին:

Հակոբյանը վերցնելով Ա. Մնացականյանի «Կովերի կրծքի
խնամքը և կթելու ձևերը>> գրքույկը, աչքի է անցկացնում և ասում:

Լավն է երևում, մի բան կսովորենք:
- Պետք է քննարկենք Ձեզ մոտ ֆերմայում, առայժմ կար-

դացեք,-- ընթերցողի ֆորմուլյարը լրացնելուց հետո ասում է դ
դարանավարը և ապա ավելացնում.

Այդ գրքում լավագույն ձևով է տրված հատկապես կովե-
րի կրծքի խնամքը, մի հանգամանք, որը մեր կոլտնտեսության
ֆերմայում խիստ անհրաժեշտ է:

Կթվորուհին գլխով դրական նշան է անում և ապա նայում իր
ձեռքի գրքույկին այնպես, կարծես թե ցանկանում է միանգամից
իմանալ այնտեղ գրվածը:

Կովաբուծական ֆերմայի աշխատանքներից Եպրաքսյային
մենից շատ հուզում էր կովերի կրծքի խնամքը և գրադարանավարը
իմանալով այդ մասին, նրան առաջարկում էր այնպիսի գիրք, որը
պետք է պատասխաներ կթվորուհուն հուզող հարցերին: Այդ էր
պատճառը, որ Եպրաքսյան գրքույկը վերցրեց մեծ գոհունակու-
թյամբ:

ԲԱՐՁՐԱՁԱՅՆ ԸՆԹԵՐՑԱՆՈՒԹՅՈՒՆ

Գյուղատնտեսական գրականության պրոպագանդայի կապակ-
ցությամբ Մաստարայի գյուղական գրադարանի կողմից անցկաց-
վող բաղմաթիվ մասսայական միջոցառումներից մեկն էլ բարձրա-
ձայն ընթերցանությունն է: Միշտ չէ, որ գրադարանի վարիչը իր
աշխատանքում տարվում է բարձրաձայն ընթերցանություններով:
Այդ միջոցառմանը գրադարանի ներսում հատկացվում է քիչ ժամա-
նակ: Ընթերցանության համար ընտրվում է այնպիսի նյութ, որը
հրատապ է, պատասխանում է օրվա հարցերին և օգնում է կոլ-
տնտեսականների ագրո-զոոգիտելիքների բարձրացման գործին:

Գրադարանավարը հատկապես մեծ սիրով է հիշում իր կազ-
մակերպած բարձրաձայն ընթերցանություններից մեկը: Դա՝ «Ա-
նասնաբուծական մթերքների արտադրությունն ավելացնելու մասին
ՍՄԿՊ Կենտկոմի պլենումի 1955 թվականի հունվարի 31-ի ընկ.
Ն. Ս. Խրուշչևի զեկուցման առթիվ» որոշումն էր, որը անցկացրեց
երկու հերթի: Բարձրաձայն ընթերցանության համար հատկացվել
էր որոշակի ժամ: Ընկ. Մնացականյանը մի հայացք գցեց ընթեր-
ցասրահում հավաքված մարդկանց և ոտքի ելավ:

Ընկերներ շարունակում ենք ընթերցանությունը,-- ասաց
նա: Հավաքվածները սպասում էին դրան: Իսկույն դադարեցրին
ամեն տեսակի ընթերցանություն և լուռ, հայացքները ուղղեցին
գրադարանավարին:

Ընկ. Մնացականյանը կարդում էր հստակ, ճիշտ առոգանու-
թյամբ: Բոլորը լարված լսում էին:

ՍՄԿՊ Կենտկոմի Հունվարյան պլենումը, որպես անասնա-
պահության զարգացման վճռական պայման, խնդիր էր դնում մո-
տակա 5-- տարում հացահատիկի տարեկան համախառն բերքը
հասցնել առնվազն 10 միլիարդ փթի: Այդ իսկ տեսակետից եգիպ.
տացորենը որպես հացահատիկի համախառն արտադրանքի ավե-
լացման կարևոր ռեզերվներից մեկը, որպես արժեքավոր և ավելի
բերքատու կուլտուրա, անհրաժեշտ է տարածել մեր երկրի բոլոր
շրջաններում այն հաշվով, որ եգիպտացորենի ցանքի տարածուն
թյունը 1960 թ. հասնի մինչև 28 միլիոն հեկտարի:

Շատերի մոտ օրինական հարց էր առաջանում, թե ինչ պետք է
անի իրենց կոլտնտեսությունը եգիպտացորենի ցանքսերի արմա-

տավորման ուղղությամբ: Չէ՛ որ իրենց անջրդի հողերում եգիպտա-
ցորենը դժվար թե աճի, ի՞նչ միջոցով իրենք կկարողանան կատա-
րել պարտիայի այդ կարևոր առաջադրանքը: Կարծես բոլոր ուն-

կընդիրների խորհրդածությունը արտահայտեց կոլտնտեսական
Մ. Յուզբաշյանը, որը ընթերցանությունից հետո տեղում մի տե-
սակ թերահավատ շարժվելով ասաց,-- դժվար թե մեր կոլտնտե-
սությունը կարողանա եգիպտացորեն մշակել, այդ բույսը առանց
ջրի չի ապրում, իսկ մենք ոռոգելու ջուր չունենք: Ունկնդիրները
տեղերից հավանության նշան արեցին:

Գրադարանավարի համար այդ հարցը անսպասելի չէր: Նա

ինքն էլ էր մտածել այդ մասին: Նախօրոք եղել էր կոլտնտեսու-

թյան վարչությունում, իմացել էր, թե այդ հարցի կապակցությամբ
ինչ են մտածում կոլտնտեսության վարչության անդամները: Վար-

չության նախագահի ոչ պաշտոնական որոշումը գոհացուցիչ էր, և
այդ մասին արժեր տեղն ու տեղը հաղորդել ունկնդիրներին:

Այդ մասին վարչությունը մտածել է,-- մեղմ ժպտալով և
ինքնագոհ ասաց Մնացականյանը,- որոշված է շրջանային կազ-
մակերպությունների միջնորդությամբ Թալինի ջրանցքի շրջանի նոր
յուրացվող հողերից որոշ տարածություն վերցնել և եգիպտացորեն
մշակել:

Դա ուրիշ բան,-- աշխուժացան կոլտնտեսականները:-
Այդ հողերը ոսկի են, լավ բերք կարելի է ստանալ, եգիպտացորեն
կաճեցնենք... Ընթերցանությունը և նրան հաջորդած աշխույժ
զրույցը ավարտվեց: Գոհ էին բոլոր ունկնդիրները, գոհ էր նաև
գրադարանավարը, որ իր կազմակերպած բարձրաձայն ընթերցա-
նությունը ոգևորեց կոլտնտեսականներին:

ԸՆԹԵՐՑՈՂՆԵՐԻ ԿՈՆՖԵՐԵՆՑԻԱ

Գյուղատնտեսական գրականության առավել լայն պրոպա-
գանդայի համար Մաստարայի գյուղական գրադարանում անց է
կացվում նաև ընթերցողների կոնֆերենցիաներ գյուղատնտեսական
գրքերի շուրջը: 1954 թվականին գրադարանը կազմակերպել է եր-
կու այդպիսի կոնֆերենցիա, իսկ 1955 թվականին՝ երեքը: Գրադա-
րանի վարիչ ընկ. Շ. Մնացականյանը կոնֆերենցիայում քննարկ-
վող նյութերը ընտրում է խնամքով, հաշվի առնելով կոլտնտեսա-

կանների պահանջները և կոլտնտեսության առօրյա աշխատանք-

ների հետ կապված հարցերը. նա միաժամանակ թեմայի ընտրու-

թյան վերաբերյալ խորհրդակցում է համապատասխան մասնա-

գետների հետ: Ընթերցողների կոնֆերենցիայի նախապատրաստ-

ման հարցը ակտիվ կերպով քննարկվում է գրադարանի խորհրդի

նիստում:
Կոնֆերենցիաները հաջող անցկացնելու համար

կազմում է նախապատրաստական աշխատանքների
ծում է համաձայն այդ պլանի:

Գրադարանը վերջերս ընթերցողների կոնֆերենցիա անցկաց-
րեց Գ. Խ. Աղաջանյանի <<Հացահատիկային կուլտուրաները և
նրանց մշակության հիմունքները>> գրքի շուրջը: Ահա այդ կոնֆե-

րենցիայի անցկացման նախապատրաստական աշխատանքների

պլանը:

Կատար
Միջոցառումների անվանումը ման ժամ

կետը

1 Գրադարան ում կազմակերպել հացահատի-

կային կուլտուրաների վերաբերյալ գրքերի,
ամսագրային և լրագրային հոդվածների
ցուցահանդես 29|X

Կոնֆերենցիայի վերաբերյալ ձևավորել և
փակցնել գրագարանային պլակատներ ֆեր-
մայում, կոլտնտ վարչ. գրասենյակում,
գրադարանում և ակումրում 28/X

.3 Կոնֆերենցիայում քննարկվող գրքից միջ-
գրագարանային աբոնեմենտի միջոցով լրա-
ցուցիչ կերպով ձեռք բերել 5 օրինակ

Գրադարանի ակտիվի շրջանում լայն ին-
ֆորմացիա կազմակերպել կոնֆերենցիայի
անցկացման մասին 9/X1

գրադարանը
պլան և գոր-

Ո՞ւմ է հանձ-
նարարվում

Շ. Մնացական-
յան և Վ. Գևոր-

գյան

Շ. Աբրահամ-
յան և Շ. Մնա-

ցականյան

Շ. Մնացական-
յան

Մ. Խաչատրյան
և Շ. Մնացա-

կանյան
11

Կատար- Ո՞ւմ հանձ-Միջոցառունների անվանումը մանժամ. է
կետը նարարվում

5 Ինչպես գրադարանում, այնպես էլ ֆերմա-
ներում և բրիգադաներում սկսել քննարկ-
վող գրքի վերաբերյալ զրույցներն ու բարձ-
րաձայն ընթերցանությունները 12|XI Գ. Անդրիաս-

յան, Ներսիսօ
յան, Շ. Մնա-
ցականյանչև

ուրիշները
5 Շաբաթը մեկ անգամ կազմակերպել կոն-

սուլտացիաներ 15|XI Վ. Գևորդյան

ԳՐԱԴԱՐԱՆԻ ԽՈՐՀՈՒՐԴ

Պլանը կազմելուց հետո գրադարանը ձեռնամուխ եղավ նա-
խապատրաստական աշխատանքներին, ձեռք բերվեցին քննարկվող
գրքից լրացուցիչ օրինակներ և հանձնարարվեց ընթերցողներին:

Գրադարանի վարիչը գրքային ցուցահանդեսի համար սկսեց
նյութեր հավաքել: Կոլտնտեսության ագրոնոմ ընկ. Վ. Գևորգյանի
խորհրդով ու անմիջական մասնակցությամբ առաջին հերթին ընտ-
րեց այնպիսի գրքեր, լրագրային և ամսագրային հոդվածներ, որոնք
վերաբերվում էին հացահատիկային կուլտուրաների մշակությանը:
Այնուհետև գրադարանավարը սկսեց ընտրել պարտիայի և կառա--
վարության որոշումներից համապատասխան ցիտատներ հացա-
հատիկային կուլտուրաների ցանքատարածությունների հետագա
ավելացման, բերքատվության բարձրացման վերաբերյալ, որպեսզի
դրանք հետագայում գեղեցիկ, խոշոր տառերով գրի և տեղադրի
գրքային ցուցահանդեսներում: Հավաքվեց նաև համապատասխան
բիբլիոգրաֆիական նյութեր և ցուցակների ձևով փակցվեց ցուցա-
հանդեսի համապատասխան բաժնում:

Ցուցահանդեսի ձևավորումը ավարտելուց հետո գրադարանում
ձեռնամուխ եղան գրադարանային պլակատների պատրաստմանը:
Պլակատները ստացվեցին գեղեցիկ և տպավորիչ: Ամեն տեղ, որ-
տեղ նրանք փակցված էին, գրավում էին կոլտնտեսականների ու-
շադրությունը, ոչ ոք այդ պլակատների կողքից չէր կարող անտար-

բեր անցնել, ուստի և բոլորը իմանում էին առաջիկա ընթերցող-
ների կոնֆերենցիայի մասին, ծանոթանում էին քննարկվող գրքի
և այլ օժանդակ նյութերի հետ, որոնք պլակատում տրված էին
բիբլիոգրաֆիայի ձևով:

Գյուղի ագիտատորների խորհրդակցություն հրավիրելու առի-
թը ձեռքից բաց չթողնելով, գրադարանավարը դիմեց պարտիա-
կան սկզբնական կազմակերպության քարտուղար ընկ. Գ. Անդ-
րիասյանին և խնդրեց ագիտատորների միջոցով տարածել ընթեր-
ցողների կոնֆերենցիայում քննարկվելիք նյութերը:

Կազմակերպության քարտուղարը մեծ սիրով համաձայնվեց:
Կոլտնտեսության ագրոնոմ ընկ. Վ. Գևորգյանը, որը նշանակված էր
կոնֆերենցիայի ղեկավար, ագիտատորներին կարճ ցուցումներ
տվեց, թե ինչ թեմաների շուրջը պետք է անցկացնել բարձրաձայն
ընթերցանությունները: Պարտկազմակերպության քարտուղար Գ.
Անդրիասյանը վերջում ագիտատորների ուշադրությունը հրավի-
րեց այն բանի վրա, որ նրանք իրենց զրույց ընթերցանություննե-
րը կապեն կոլտնտեսության առօրյա աշխատանքների հետ, ցույց
տան նորն ու առաջավորը:

Գրադարանի վարիչը ագիտատորներին բաժանեց նրանց հա-
մար առանձնացված գրականությունը և ամեն մի ագիտատորի
հետ մշակեց զրույցների և բարձրաձայն ընթերցանությունների
գրաֆիկ, որով առաջնորդվեցին ագիտատորները մինչև կոնֆե-
րենցիան:

Ինչպես նախատեսնված էր, շաբաթը մեկ անգամ ընկ. Վ. Գե-
վորգյանը գրադարանում կոնսուլտացիաներ էր անցկացնում և
պատասխանում էր ընթերցողների կողմից առաջադրված բոլոր
հարցերին, իսկ եթե ագրոնոմը բացակայում էր, ապա ընթերցող-
ների հարցերը գրի էր առնում գրադարանավարը՝ հետագայում
այդ հարցերին պատասխանելու համար:

Ինչպես միշտ, այս կոնֆերենցիայի նախապատրաստման
շրջանում էլ, գրադարանի ակտիվը և գրադարանավարը եռանդուն
աշխատանք կատարեցին: Այդ էր պատճառը, որ գյուղում համար-
յա թե բոլորը գիտեին կոնֆերենցիայի և այնտեղ քննարկվելիք
հարցերի մասին:

Կոլտնտեսականների միայն մի մասն էր, որ կարողացել էր
կարդալ Գ. Խ. Աղաջանյանի <<Հացահատիկային կուլտուրաները և

նրանց մշակության հիմունքները>> գիրքը: Մնացած ճնշող մեծա-
մասնությունը ունկնդրել էին գրադարանի ակտիվիստների և ագի-
տատորների բարձրաձայն ընթերցանություններին ու զրույցներին:
Այդ միջոցով գրադարանը կարողացավ կոնֆերենցիային մասնա-
կից դարձնել մեծ թվով կոլտնտեսականների:

Կոնֆերենցիան, որը ղեկավարում էր կոլտնտեսության ագրո-
նոմ ընկ. Վոլոդյա Գևորգյանը, անցավ մեծ հետաքրքրությամբ:
Կոլտնտեսականներ Ջանիկ Նազարյանը, Աշոտ Բավեյանը, Արտա-
վազդ Քոչարյանը և շատ ուրիշներ իրենց ելույթներում նշեցին
քննարկվող գրքի բարձր արժանիքների մասին և գրքում հացահա-
տիկային կուլտուրաների մշակության մասին առաջ քաշված
կոնկրետ դրույթները կապեցին իրենց կոլտնտեսության աշխա-
տանքների և հողա-կլիմայական առանձնահատուկ պայմանների
հետ:

Ինչ խոսք, որ նման կոնֆերենցիաները խոշոր դեր են խաղում
կոլտնտեսականների ագրոտեխնիկական գիտելիքների բարձրաց-
ման գործում:

ՑՈՒՑԱԴՐԱԿԱՆ ԱԳԻՏԱՑԻԱ

Գյուղատնտեսական գրականության պրոպագանդայի լավա-
գույն միջոցներից մեկն էլ ցուցադրական ագիտացիան է: Մաս-
տարայի գյուղական գրադարանը շնորհակալ աշխատանք է կատա-
րում ցուցահանդեսների և գրադարանային պլակատների կազմա-
կերպման ուղղությամբ:

Գրադարանը լավագույն ցուցահանդեսներ ունի նվիրված ՍՄԿՊ
Կենտկոմի Սեպտեմբերյան, Փետրվար-մարտյան, Հունվարյան և
Հուլիսյան պլենումների որոշումներին: Հատուկ խնամքով է պատ-
րաստվել ՍՄԿՊ համագումարին նվիրված ցուցահանդեսը: Կա-
րևորն այն է, որ այդ ցուցահանդեսների նյութերը անընդհատ փո-
փոխվում են. 10-ից 15 օրը մեկ անգամ դրանք փոխարինվում են
նորերով: Բավական է, որ մամուլում հանդես գա մի լավ ծավա-
լուն հոդված, որը լուսաբանում է Հունիսյան կամ մյուս պլենում-
ների որոշումների ընթացքը, գրադարանավարը այդ հոդվածը
փակցնում է ցուցահանդեսում մեկ ուրիշ հնացած հոդվածի փո-
խարեն: Բացի այդ ցուցահանդեսներից, -գրադարանը ցուցահան-

դեսներ է կազմակերպում նաև կոլտնտեսության ընթացիկ աշխա--

տանքների վերաբերյալ, այսպես օրինակ՝ <<Գրականություն գար-

նանացանի վերաբերյալ», <<Անասունների խնամքը մսուրային շըր-

ջանում>>, <<Թռչնաբուծություն» և այլ ցուցահանդեսներ: Հետա-

քըրքրական է, որ գրադարանի ցուցահանդեսների գրքերը և հոդ-

վածները օգտագործվում են ընթերցողների կողմից: Հաճախ է պա-

տահում, որ գրադարան եկած ընթերցողը մոտենում է ցուցահան-

դեսներին, ուսումնասիրում է այն, ապա դիմելով գրադարանավա-

րին խնդրում է ցուցահանդեսում եղած գրքերը: Գրադարանավարը

իսկույն բավարարում է ընթերցողին:
Ցուցահանդեսների մոտ գրադարանավարը լայն բացատրա-

կան աշխատանք է կատարում: Նա կոլտնտեսականներին բացա-

տրում է ցուցահանդեսներում եղած գրքերի բովանդակությունը,

տալիս է բիբլիոգրաֆիական տեղեկանքներ, որոնք նպաստում են

կոլտնտեսականների գիտելիքների բարձրացմանը:
Գյուղատնտեսության առաջավոր փորձի լայն պրոպագանդայի

նպատակով գրադարանը ձևավորում է գրադարանային պլակատ-

ներ: Այդ պլակատները իրենց մեծությամբ տարբեր չափերի են

լինում: Ձևով շատ հասարակ են, ձևավորման համար շատ ժամա-

նակ չեն խլում: Միայն 1955 թվականին գրադարանը ֆերմաների և

դաշտավարական բրիգադաների համար ձևավորել է մոտ 8 այդ-

պիսի պլակատներ, որոնցից են՝ «Ոչխարների բրդատվության

բարձրացման համար>>, <<Խոշոր եղջյուրավոր անասունների խնամ-

քը>>, «Եգիպտացորենը բարձր բերքատու և արժեքավոր կուլտուրա

է>> և այլն: են
Գրադարանի կողմից ձևավորված այդ պլակատները աչքի

ընկնում իրենց գեղեցկությամբ, նյութերի հաջող դասավորմամբ:

Յուրաքանչյուր պլակատի վրա փակցված են գյուղատնտեսության

առաջավորների փորձն ընդհանրացնող 3-5 բրոշյուրների շա-

պիկներ, առանձին ցիտատներ այդ բրոշյուրներից և թեմայի վե-

րաբերյալ գրականության հանձնարարական ցուցակներ:

Այս կարգի պլակատները խոշոր չափով նպաստում են գյու-

ղատնտեսական գրականության պրոպագանդայի գործին:

Գրադարանում ստացվում են գյուղատնտեսական աշխա-

տանքների տարբեր պրոցեսները պատկերող տպագիր պլակատներ

և այլ իլյուստրատիվ նյութեր: Գրադարանավարը այդ բոլոր նյու-

թերը նույնպես փակցնում է պատին, բայց ոչ երկար ժամանակով:Հենց որ վերջանում են գարնանացանի աշխատանքները, հանվում.են գարնանացանին վերաբերվող բոլոր նյութերը, գրադարանի-ողմից ձևավորված և տպագիր պլակատները, լոզունգներ և այլիլյուստրատիվ նյութերը: Այդ բանը հնարավորություն է տալիսհամընթաց քայլել կոլտնտեսության սեզոնային աշխատանքներիհետ, կոլտնտեսականներին մատուցել այնպիսի գրքեր, հոդված-ներ և իլյուստրատիվ նյութեր, որոնք օգնում են տվյալ ժամանա-
կաշրջանի գյուղատնտեսական աշխատանքներին:

ԳՅՈՒՂԱՏՆՏԵՍԱԿԱՆ ԳՐԱԿԱՆՈՒԹՅԱՆ ՊՐՈՊԱԳԱՆԴԱՆ
ՇՐՋԻԿ ԿԵՏԵՐՈՒՄ ԵՎ ԳՐՔԱՏԱՐՆԵՐԻ ՄԻՋՈՑՈՎ

Արևը ավելի ախորժելի է տաքացնում: Թեք սարալանջիները սկսել են հալվել: Ամենուր տարածվել է գարնանային
ձյու-

Կոլտնտեսության կովաբուծական ֆերմայում էլ գարնանային աշ-
շունչը:

խուժություն է տիրում:
Երևում է գրադարանավար ընկ. Շ. Մնացականյանը: Նալիս է գյուղի կողմից՝ ուղղակի գրադարանից, որտեղ կամ օրվա

գա-

թերթն էր կարդացել, կամ անց էր կացրել հերթական միջոցառու-
մը: Դեռ հեռվից ֆերմայի աշխատողները Շիրակին ընդունում են
բարի ժպիտով: Այդ մարդը միշտ էլ ցանկալի հյուր է ֆերմայում:Չէ ո՞ր ամեն անգամ գալիս նա հետը բերում է նորություններ՝գրքեր, թերթեր... որոնք օգնում են իրենց՝ ֆերմայի աշխատող-
ներին:

Բարև ընկերներին, - դեռ հեռվից բացագանչում է Շիրա-կը, պլակատների մի փաթեթ թևի տակ ուղղելով: Բոլորը սիրալիր
որջունում են:

Եպրաքսի ջան մի մոտ արի,-- գրադարանավարը ձեռքովկանչում է ֆերմայի առաջավոր կթվորուհիներից մեկին, որը ֆեր-մայում կազմակերպված կարմիր անկյան գրադարանի շրջիկ-վարն է:
Այս պլակատները կովերի կաթնատվության բարձրացմաննեն վերաբերվում, փակցրու կարմիր անկյունում,-- նախքան պլա-

կատները Եպրաքսուն հանձնելը, փաթեթները բացելով ասում է

«Շիրակը: Պլակատներով հետաքրքրվող շատ մարդիկ հետևում են
Եսլրաքսուն և մտնում կարմիր անկյուն:

Կարմիր անկյունը տեղավորված է նորակառույց տիպային գո-
մի կենտրոնական մասում: -Այստեղ հանգստի ժամերին հավաք-
վում են ֆերմայի բոլոր աշխատողները և անց են կացնում իրենց
կուլտուրական հանգիստը: Պատի մոտ, ընդարձակ սեղանից քիչ
հեռու տեղավորված է գրքերի պահարանը, որտեղ կան հարյուրից
ավելի գրքեր: Կարմիր անկյունում փակցված են կոչեր, պլակատ-
ներ, դիագրամաներ: Կարմիր անկյան շրջիկ գրադարանից օգտվում
են 20-ից ավել կթվորուհիներ, հորթապահներ, նախրապահնես և
այլ աշխատողներ: Այստեղ կազմակերպվում են զրույցներ, բարձ-
րաձայն ընթերցանություններ, ռադիո-ունկնդրումներ և այլն:

Գրադարանի վարիչը որոշակի օրեր է հատկացրել կովաբոս-
ծական ֆերմայի կարմիր անկյուն գալուն: Իհարկե ամեն անգամ
այստեղ գալով գրադարանավարը իր կողմից վաղօրոք նախատես-
ված միջոցառումները անց է կացնում, բայց դա չի նշանակում,
որ գրքի պրոպագանդայի ուղղությամբ մնացած օրերին կարմիր
անկյունում ոչինչ չի արվում: Գրադարանի վարիչը ֆերմայում ունի
այնպիսի ակտիվիստներ, ինչպիսիք են ֆերմայի վարիչ ընկ. Հ.
Կուրղինյանը, առաջավոր կթվորուհի Ե. Հակոբյանը: Այս ընկեր-
ները գրադարանավարի հանձնարարությամբ անց են կացնում
բարձրաձայն ընթերցանություններ և զրույցներ: 1955 թվականի
ձմռան ամիսներին բարձրաձայն ընթերցվել է «Անասնաբուծական
մթերքների արտադրությունն ավելացնելու մասին ՍՄԿՊ Կենտկո-
մի պլենումի որոշումը 1955 թվականի հունվարի 31-ի ընկ.
Ն. Ս. Խրուշչևի զեկուցման առթիվ>>, Ա. Մադոյանի <<Կովերի ծնի
անցկացումը և հորթերի աճեցումը կաթնապրանքային ֆերմայում>>,
Հ. Հովսեփյանի <<Կովերի ստերջության վերացման աշխատանքների
կազմակերպումը կոլտնտեսություններում>>, Ա. Մանասյանի <<Կո-

վերի կրծքի խնամքը և կթելու ձևերը» և շատ ուրիշ հանրամատչելի
բրոշյուրներ: Գրադարանավարը հաճախակի փոփոխում է կովա-
բուծական ֆերմայի շրջիկ կետում եղած գրականությունը: Նա
մշտապես հոգ է տանում, որպեսզի կովաբուծական ֆերմայի աշ-
խատանքների վերաբերյալ գրադարանում ստացված նոր գրքերն ու
բրոշյուրները առաջին հերթին հասնեն ֆերմա, դառնան ֆերմայում
աշխատող կոլանտեսականների սեփականությունը: որ

Բացի կովաբուծական ֆերմայի աշխատողներին սպասարկե-
լուց, Մաստարայի գյուղական գրադարանը գրքատարների միջոցով
սպասարկում է նաև գյուղից մոտ 30 կիլոմետր հեռու գտնվող ոչ-
խարաբուծական ֆերմայի աշխատողներին: Այստեղ գրադարանի
ակտիվ գրքատարն է ոչխարաբուծական ֆերմայի հաշվառ ընկ. Ս.
Մնացականյանը, որը միայն ոչխարի հոտի ձմեռանոցներն է տա-
րել 39 կտոր գիրք, որոնցից մեծ մասը ոչխարաբուծության վերա.
բերող գրքեր են:

Գարնան-ամռան աշխատանքների շրջանում գրադարանը ունե-
ցել է 5 գրքատարներ, որոնք մշտապես սպասարկել են դաշտավա-
րական բրիգադաների աշխատողներին ոչ միայն թարմ թերթերով
և ամսագրերով, այլ և դաշտավարության առաջավոր փորձը պատ-

կերող բրոշյուրներով և հացահատիկային կուլտուրաների մշակու-
թյան վերաբերյալ մասնագիտական գրքերով:

Մաստարայի գյուղական գրադարանը գյուղի աշխատավորու-
թյանը սպասարկում է ոչ միայն գյուղատնտեսական գրքերով,
այլ և լայն պրոպագանդայի է ենթարկում հասարակական-քաղա-
քական, գիտա-բնագիտական, գեղարվեստական, տեխնիկական
և այլ բնագավառի գրքեր: Գրադարանի գրքային ֆոնդերի բոլոր
բաժինները հավասար չափով օգտագործվում են:

Գրադարանի աշխատանքների ուսումնասիրությունը ցույց է
տալիս, որ գրադարանի վարիչ ընկ. Մնացականյանը ամեն կերպ
աշխատում է նպաստել կոլտնտեսականների կուլտուրական զար--
գացմանը, նրանց ագրո-զոռ գիտելիքների բարձրացմանը:

a

ՄԻՋԳՐԱԴԱՐԱՆԱՅԻՆ ԱԲՈՆԵՄԵՆՏԻ ԵՎ ՏԵՂԵԿԱՏՈՒ_
ԲԻԲԼԻՈԳՐԱՖԻԱԿԱՆ ԱՇԽԱՏԱՆՔՆԵՐԻ ԿԱԶՄԱԿԵՐՊՈՒՄԸ

Մաստարայի գյուղական գրադարանը ունի բոլոր հնարավո-
րությունները կոլտնտեսականների շրջանում գյուղատնտեսական
գրականության առավել լավագույն պրոպազանդայի համար: Այդ
նպատակով նախատեսնված են գրադարանային աշխատանքի մի
քանի ձևեր ու մեթոդներ, որոնք մինչև այժմ չեն կիրառվել, կամ
թույլ են կիրառվել գրադարանի կողմից:

Գյուղատնտեսության մասնագետներին՝ ագրոնոմներին, զոռ,
տեխնիկներին, մեխանիզատորներին և մյուսներին ավելի լավ

սպասարկելու նպատակով որոշված է ձեռնամուխ լինել միջգրա-

դարանային աբոնոմենտի կարգով ուրիշ, ավելի խոշոր գրադա-
րաններից գրքեր ձեռք բերելու գործին:

Չնայած այն բանին, որ գրադարանը միջգրադարանային աբո-

նեմենտի կարգով գրքեր է ձեռք բերում Թալինի շրջանային գրա-

դարանից և տրամադրում իր ընթերցողներին, այնուամենայնիվ

մասնագետների և ինքնակրթությամբ զբաղվողների աճող պա-

հանջները մտածել են տալիս ընդարձակելու միջգրադարանային

աբոնոմենտի աշխատանքները: Նախատեսնված է կապ հաստատել

Հայկ. ՍԱՌ Ալ. Մյասնիկյանի անվան Պետական գրադարանի,

Գյուղատնտեսական, Անասնաբուծական-անասնապահա և այլ
ինստիտուտների գրադարանների հետ: Գյուղական գրադարանը

ձգտում է հասնել այն բանին, որպեսզի չմերժի ընթերցողների ոչ
մի պահանջ:

Բացի միջգրադարանային աբոնոմենտի աշխատանքներից, գը-
րադարանը ընթերցող լայն մասսաների բազմապիսի հարցերին

անմիջապես պատասխանելու նպատակով, որոշել է լավ հիմքերի

վրա դնել տեղեկատու-բիբլիոգրաֆիական աշխատանքը: Գրադա-

րանում առանձնացվել են բոլոր տեսակի տեղեկատուները, ուղղե-

ցույցերը, բառարանները և այլ նյութեր, որոնք հնարավորու-

թյուն են տալիս ստեղծելու տեղեկատու-բիբլիոգրաֆիական

րատ: Այդ ապարատում իրենց ուրույն տեղն են գրավում գյուղա-

տնտեսության վերաբերյալ ուղղեցույցներն ու բիբլիոգրաֆիական

նյութերը: Այդ բաժնում առանձնացվել են այնպիսի նյութեր, ինչ-

պիսիք են Հայկական ՍՍՌ Պետական գրապալատի կողմից հրա-

տարակված <<Հայկական ՍՍՌ գյուղատնտեսական գրականության

բիբլիոգրաֆիա», որի մեջ ի մի է հավաքված գյուղատնտեսության

վերաբերյալ առանձին գրքերով և ամսագրերում լույս տեսած բազ-
մաթիվ տարիների գրականությունը:

Հայկական ՍՍՌ Ալ. Մյասնիկյանի անվան Պետական գրադա՝

րանի հրատարակած «Օգնություն արդյունաբերության և գյուղա--

տնտեսության առաջավորների՛ն>> ընդհանուր սերիայի մի շարք

պրակներ, օրինակ՝ <<Հացաբույսերի մշակությունը>>, <<Պայքար բարձր

բերքի համար>>, <<Պայքար վնասատուների և հիվանդությունների

դեմ>>: Առանձնացված է նաև նույն գրադարանի վերջերս հրատա-

րակած «Օգնություն կոլտնտեսականներին»_-ըընդհ սերիայով
ԱԿԱՆ ԳՐԱԴ

հրատարակված <<Ինչ կարդալ գյուղատնտեսության մասին>> անո-
տացիայի ենթարկված հանձնարարական գրականության ցանկերըև այլ բիբլիոգրաֆիական ցանկեր, գրադարանը պատրաստում է
<<Ինչ կարդալ ՍՄԿՊ 20-րդ համագումարի վերաբերյալ>> նյութերի
քարտարան:

Տեղեկատու-բիբլիոգրաֆիական ապարատի նույն բաժնում
առանձնացվել են նաև Հայկական ՍՍՌ Պետական գրապալատի
պարբերական հրատարակությունները՝ <<Գրքի տարեգիր>>, <<Ժուռ-
նալային հոդվածների տարեգիր>>, <<Լրագրային հոդվածների տարե-
գիր>>: Այդ տարեգրերի մեջ հատուկ բաժիններում տրված են գյու-
ղատնտեսության վերաբերյալ այն բոլոր նյութերը, որոնք լույս են
տեսնում պարբերական մամուլում և առանձին գրքերով:

Տեղեկատու-բիբլիոգրաֆիական ապարատում բացի հայերեն
լեզվով նյութերից առանձնացված են նաև ռուսերեն լեզվով տեղե-
կատուները և այլ բիբլիոգրաֆիական աղբյուրները, որոնք չնայած
թվով քիչ են, բայց կարող են մեծ չափով օգնել ռուսերեն ընթեր-
ցողներին:

Այսպիսով, տեղեկատու-բիբլիոգրաֆիական ապարատի լրիվ
կոմպլեկտավորումը թույլ կտա գրադարանին ոչ միայն պատաս-
խանելու ընթերցողների հարցերին, այլ և իմանալու նոր լույս տե.
սած գյուղատնտեսական գրականության մասին, կոմպլեկտավորե-
լու գրադարանի գրքային ֆոնդերը, կազմելու գրքային ցուցահան-
դեսների, բարձրաձայն ընթերցանությունների, գրքի քննարկումնե-
րի պլանները և անցկացնելու այլ մասսայական միջոցառումներ:

Ազգային գրադարան
I

